
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ԴԵԿՏԵՄԲՐԻ 22-Ի N 765 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը

Հայաստանի Հանրապետության Կառավարության 1999թ. դեկտեմբերի 22-ի N 765 որոշմամբ (այսուհետ՝  Որոշում) հաստատվել են օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին ծրագրերի իրականացման միջոցառումները: Որոշմամբ հաստատված Կանոնակարգի 13-րդ կետով  սահմանվում են վարկային ծրագրերի կառավարման խորհրդի լիազորությունների և կառուցվածքը: Ի սկզբանե Խորհուրդի կառուցվածքը եղել է հետևյալը. համապատասխան պետական կառավարման (տարածքային կառավարման) մարմինները ներկայացվել են հետևյալ հարաբերակցությամբ` համապատասխան նախարարությունից կամ գերատեսչությունից 5 ներկայացուցիչ, այդ թվում` նախագահը, ԾԻԳ-ի ղեկավարը, մեկական ներկայացուցիչ Հայաստանի Հանրապետության կառավարության աշխատակազմից, Հայաստանի Հանրապետության ֆինանսների նախարարությունից և Հայաստանի Հանրապետության էկոնոմիկայի նախարարությունից: Այնուհետ փոփոխությունների հետևանքով Խորհրդի կազմում էկոնոմիկայի նախարարության ներկայացուցիչը փոխարինվել է արդարադատության նախարարության ներկայացուցչով, իսկ  ֆինանսների նախարարության ներկայացուցիչը հավել է Խորհրդի կազմից: 2021թ-ի հոկտեմբերի 25-ի N 02/11.9/36696-2021 վարչապետի աշխատակազմի գրությամբ Արդարադատության նախարարության և ֆինանսների նախարարության կարծիքին է ներկայացվել Որոշման մեջ փոփոխություններ կատարելու նախագիծը, որով առաջարկվել է Խորհրդի կազմից հանել Կառավարության աշխատակազմի ներկայացուցչին, ինչին ի պատասխան Արդարադատության նախարարությունը առաջարկել է իր ներկայացուցչին ևս հանել Խորհրդի կազմից: Հաշվի առնելով վերոգրյալը, ինչպես նաև այն հանգամանքը, որ Որոշման նախաբանում բացակայում է համապատասխան լիազորող նորմը, մինչդեռ ՀՀ վարչապետի 2021 թվականի նոյեմբերի 1-ի N  02/10.3/37766-2021 հանձնարարականի 3-րդ կետով հանձնարարվել է գույքագրել համապատասխան մարմինների գործունեության ոլորտին առնչվող  Կառավարության և վարչապետի որոշումները և նախաձեռնել դրանց իրավական հիմքն ապահովող օրենսդրական փոփոխություններ (իսկ եթե դրանց անհրաժեշտությունը այլևս առկա չէ, ապա այդպիսի որոշումները ուժը կորցրած ճանաչելու մասին որոշում), առաջարկվում է Հայաստանի Հանրապետության  Կառավարության 1999թ. դեկտեմբերի 22-ի N 765 որոշումը ուժը կորցրած ճանաչել:

2. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Հայաստանի Հանրապետության կառավարության  1999թ. դեկտեմբերի 22-ի ի N 765 որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեի եկամուտների և ծախսերի ավելացում կամ նվազեցում չի նախատեսվում:

3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի Հանրապետության կառավարության  1999թ. դեկտեմբերի 22-ի ի N 765 որոշումը ուժը կորցրած ճանաչելու մասին»  Հայաստանի Հանրապետության կառավարության որոշման նախագիծը չի բխում որևէ ռազմավարական փաստաթղթից: Միաժամանակ, Նախագիծը բխում է ՀՀ Վարչապետի 2021 թվականի նոյեմբերի 1-ի N  02/10.3/37766-2021 հանձնարարականից:

4. Նախագծի մշակման գործընթացում ներգրավված ինստիտուտները և անձինք
«Հայաստանի Հանրապետության կառավարության  1999թ. դեկտեմբերի 22-ի ի N 765 որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության վարչապետի աշխատակազմի կողմից:

5. Ակնկալվող արդյունքը 
 	«Հայաստանի Հանրապետության կառավարության  1999թ. դեկտեմբերի 22-ի ի N 765 որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման արդյունքում կապահովվի ՀՀ Վարչապետի 2021 թվականի նոյեմբերի 1-ի N  02/10.3/37766-2021 հանձնարարականի կատարումը:

